
Astelehena, 2008ko otsailaren 4a.  Javier Caballero Martínez presidenteordea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

Nafarroako Gobernuak zorionak eman dizkie Alfredo Landa eta Félix Viscarreti, Goya sariengatik
Astelehena, 2008ko otsailaren 4a. Nafarroako Gobernuak zorionak eman dizkie Alfredo Landa eta Félix Viscarreti, Goya sariengatik. Hain zuzen ere, Alfredo Landa aktoreak Ohorezko Goya irabazi du. Félix Viscarret zuzendariak, berriz, espainiar zinemaren bi sari lortu ditu, “Bajo las estrellas” filmarengatik. Honako hauek, hain justu: gidoi egokiturik onenaren saria (errealizadorearentzat), eta aktore onenaren saria (Alberto San Juanentzat).

Nafarroako Gobernuak, batetik, aktore beteranoaren ibilbide luzea eta arrakastak nabarmendu nahi izan ditu. Bestetik, Iruñeko zinemagilearen gaztetasuna eta aurrean duen etorkizun bikaina azpimarratu ditu. Era berean, Foru Gobernua pozik agertu da Mikel Salas nafar musikariaren izendapenarengatik ere. 


Zinema Akademiaren XXII. Goya Sariak emateko gala atzo egin zuten, Madrilen. Félix Viscarreten lehenengo film luzea zazpi saritarako zegoen izendatuta, eta azkenean, bi lortu zituen: gidoi egokiturik onenaren saria errealizadorearentzat (Fernando Aranbururen “El trompetista de Utopía” eleberriaren egokitzapenarengatik), eta aktore onenaren saria (Alberto San Juanentzat). Alfredo Landak, berriz, Ohorezko Goya jaso zuen, egindako ibilbidearengatik. Saria José Sacristán eta Miguel Rellánek eman zioten. 
LEHENDAKARITZA, JUSTIZIA ETA BARNE DEPARTAMENTUA 
105 Atalburutza eta Bulegoburutza lehiaketara atera dituzte

Astelehena, 2008ko urtarrilaren 4a. Nafarroako Gobernuak Foru Dekretu bat onartu du, eta hartara, Nafarroako Foru Komunitateko Administrazioko 105 Atalburutza eta Bulegoburutza lehiaketara atera ditu. Osasunbidea-Nafarroako Osasun Zerbitzuari dagokionez, lehiaketara atera dituzten Burutzak honako hauek dira: Administrazio Atalak, Administrazio Unitateak, Txanda Arduradunak, Pabilioiko Arduradunak, Erizaintza Unitateak eta Laguntza Unitateak. 

Jakina denez, Nafarroako Administrazio Publikoetako Langileen Estatutuaren arabera, Foru Komunitateko Administrazioetako Atalburutzak eta Bulegoburutzak kasuan kasuko Administrazioko edo berorri atxikitako funtzionarioek betetzen dituzte, merezimendu lehiaketaren bidez.

2002ko apirilaren 15ean, Foru Komunitateko Administrazioak eta CCOO, UGT eta CEMSATSE (Confederación Estatal de Médicos y Ayudantes Técnico Sanitarios de España) sindikatuek akordioa izenpetu zuten, Nafarroako Administrazio Publikoetako langileei eta horien lan baldintzei buruz (2002. eta 2003. urteei begira), eta besteak beste, Atalburutzak, Bulegoburutzak eta erakunde autonomoetan aurrekoekin parekatutako unitateetako burutzak merezimendu lehiaketaren bidez betetzeko prozesuari hasiera emateko konpromisoa hartu zuten.
LEHENDAKARITZA, JUSTIZIA ETA BARNE DEPARTAMENTUA 

Landa Garapen eta Ingurumen Departamentuko basozaintzako zenbait lanpostu birmoldatu dituzte
Astelehena, 2008ko otsailaren 4a. Nafarroako Gobernuak akordioa erdietsi du, eta hartara, Landa Garapen eta Ingurumen Departamentuko basozaintzako zenbait lanpostu birmoldatu ditu.
Hain zuzen ere, basozaintzako langileen berariazko erregimena erregulatzen zuen aurretiko akordiotik eratorritako akordioa da. Aurretiko akordioari dagokionez, 1.512 orduko lanaldi malgua (urteko lanorduak), eta lansari osagarrien portzentaje jakin batzuk nabarmendu daitezke. 

Adierazitako epearen baitan, aipaturiko erregulazioaren eraginpean egonen diren langileek “basozain” edo “basozain nagusi” izendapenak onartu dituzte. Erregulazio hori batik bat mendiko zaindariordeen eta ingurumeneko zaindarien lanpostuei zegokien.  
LEHENDAKARITZA, JUSTIZIA ETA BARNE DEPARTAMENTUA 

Gobernuak Iruñeko eta Atarrabiako notarioak izendatu ditu
Astelehena, 2008ko otsailaren 4a. Nafarroako Gobernuak akordioa erdietsi du, eta hartara, Iruñeko eta Atarrabiako notarioak izendatu ditu. Iruñeari dagokionez, Roberto Santolaria Albertín eta Juan Pablo Martínez de Aguirre Aldaz dira, eta Atarrabiari dagokionez, berriz, Koldo Moreno Baquedano. 
TOKI ADMINISTRAZIOKO DEPARTAMENTUA 
Gobernuak Zubieta udalerriko eta Asarta, Mugiro eta Zubiri kontzejuetako Kudeaketa Batzordeak izendatu ditu

Astelehena, 2008ko otsailaren 4a. Nafarroako Gobernuak bi akordio erdietsi ditu, eta hartara, Zubieta udalerriko eta Asarta, Mugiro eta Zubiri kontzejuetako Kudeaketa Batzordeetako kideak izendatu ditu.

Zehazki, aipaturiko Kudeaketa Batzordeetako kideak honako hauek izanen dira:
Zubieta udalerriari dagokionez: Fermín Echecolonea Urriza, Francisco Michelena Celayeta, Lino Elizalde Loyarte, Mikel Telletxea Santesteban, Inés Gereka Zelaia, Gorka Fuentes Múgica eta Pedro Hilario Santesteban Loyarte. 

Asarta kontzejuari dagokionez: Jaime Ignacio Zúñiga Ripa, Luis Angel Antoñana Ortigosa, María Luisa Monreal Oroquieta, Jesús María Alegría Azcárate eta José María Remírez Yaniz. 

Mugiro kontzejuari dagokionez: Maria Ignacia Sorabilla Barberena, Gemma Astiz Oyarzun, Cándido Goldáraz Aldaya, José Goldaracena Arrizubieta eta Eva Astiz Oyarzun.  

Zubiri kontzejuari dagokionez: José Luis Larráinzar Eugui, Daniel Bacaicoa Oroz, Rosa María Santesteban Guelbenzu, Silvia Villanueva Roldán eta Francisco Javier Fonseca Santesteban. 

